
Federalno ministarstvo okoliša i turizma rješavajući zahtjev operatora “Operator – Terminali Federacije” d.o.o. Sarajevo, za izdavanje okolinske dozvole za postojeće pogone i postrojenja za terminal tečnih naftnih derivate, podružnica Bihać, općina Bihać, na osnovu. čl. 68 i 71. Zakona o zaštiti okoliša (“Službene novine Federacije BiH”, broj 33/03), čl. 18. Zakona o izmjenama i dopunama zakona o zaštiti okoliša (“Službene novine Federacije BiH”, 38/09), i čl. 200. Zakona o upravnom postupku (“Službene novine Federacije BiH”, broj: 02/98 i 48/99), 

d o n o s i:

R J E Š E NJ E
1. Izdaje se okolinska dozvola operatoru “Operator – Terminali Federacije” d.o.o. Sarajevo, za postojeće pogone i postrojenja, za terminal tečnih naftnih derivate, podružnica Bihać, općina Bihać. Skladišno-distributivni centar za naftu i naftne derivate nalazi se u Mehmeda Kolakovića bb u naselju Ribić u istočnom dijelu grada Bihaća, na zemljištu označenom kao k.č. broj: 5980, 5974/4 i 6288/2 (novi premjer) K.O. Bihać grad. Predmetna lokacija terminala Bihać obuhvata ukupnu površinu zemljišta od 4 ha 86 a i 49 m2.
2. Pogon i postrojenja za koja se izdaje okolinska dozvola 
Svi postojeći rezervoari i prateći objekti će biti rekonstruisani prema Glavnom izvedbenom projektu, dograditi će se dva nova objekta te izvršiti sva potrebna ispitivanja instalacija, ugraditi mjerno – sigurnosna oprema u skladu sa važećim propisima i BAT-ovima.
Objekti u skladu sa tehnološkom namjenom mogu se podijeliti na:

Objekti za skladištenje imaju ukupno pet nadzemnih vertikalnih rezervoara ukupne zapremine 18.100 m3 a u kojima će se skladištiti dizel, benzin, te LUEL:
· R-02 zapremine V = 2700 m3, sa tankvanom 38x38 m, dizel = 2268 t
· R-03 zapremine V= 2700 m3, sa tankvanom 38x38 m, dizel = 2268 t
· R-04 zapremine V = 5000 m3, sa tankvanom 73x37 m, benzin = 3650 t
· R-05 zapremine V= 5000 m3, sa tankvanom 62x41 m, dizel = 4200 t
· R-06 zapremine V = 2700 m3, sa tankvanom 38x38 m, LUEL = 2322 t
Postoji ukupno četiri nadzemna horizontalna manipulativna rezervoara ukupne zapremine 200 m3 a u kojima će se skladištiti dizel, benzin, te LUEL i biodizel:
· MR-01 zapremine V= 50 m3, benzin = 36,5 t
· MR-02 zapremine V= 50 m3, dizel = 42 t
· MR-03 zapremine V= 50 m3, LUEL = 43 t
· MR-04 zapremine V= 50 m3, biodizel = 44 t
Nadzemni horizontalni rezervoar za namješavanje biodizela će biti novi objekat na terminalu, a koji će se uspostaviti rekonstrukcijom jednog od postojećih horizontalnih manipulativnih rezervoara (to je rezervoar MR-01).
· slop rezervoar je ukopan čelični, dvoplašni rezervoar koji služi za prihvat goriva iz cjevovoda, filtera i pumpi. Pregrađen je na dva dijela (benzin i dizel). Rezervoar će biti postavljen na armiranobetonsku ploču.
· rezervoar otpadnog ulja sa betonskog separatora: Rezervoar je predviđene zapremine 10m3 a izveden je od čelika. Trenutačno nije u funkciji i potrebna je zamjena ili rekonstrukcija postojećeg.
Objekti za pumpanje

· Pumpna stanica koja se sastoji iz pet elektromotornih pumpi koje služe za transport goriva iz vagona i autocisterni u skladišne i manipulativne rezervoare.
Objekti za pretakanje

· ostrvo A1: utakačko mjesto 1 = dizel sa aditivima A i B; utakačko mjesto 2 = dizel sa aditivima B i C; utakačko mjesto 3 = LUEL bez aditiva
· ostrvo A2: utakačko mjesto 4 = benzin sa aditivima D i E; utakačko mjesto 5 = benzin sa aditivima D i E; utakačko mjesto 6 = dizel sa aditivima A i C;
· vagon pretakališta
Objekti za hlađenje i protupožarnu zaštitu 
· rezervoar za vodu (postojeći rezervoar će se zamijeniti novim zapremine 2x500 m3),
· hidratanska mreža,
· vatrogasna pumpna stanica,
· sistem za hlađenje rezervoara 

Novi objekti na terminalu

· VRU-jedinica za obradu gasne faze je uređaj koji služi za obradu gasne faze koja se javlja kod donjeg punjenja goriva u kamionske cisterne. Pomoću ovog uređaja se benzinske pare prikupljaju i vraćaju ponovo u rezervoare. VRU jedinica je montažna i postavlja se u armiranobetonsku kadu sa kontrolisanim odvodom u tehnološku kanalizaciju.
· rezervoarski prostor aditiva sa pumpama služi za ubacivanje aditiva u benzin i dizel. To je objekat koji se sastoji iz nadzemnog rezervoara zapremine 20m3 koji je smješten u vlastitu tankvanu i koji je podijeljen na pet jednakih dijelova, svaki zapremine po 4m3. Ukupno će biti korišteno pet različitih aditiva koji će se dodavati u goriva na utakačkim rukama.
Drugi infrastrukturni i prateći objekti

· kotlovnica (trenutno nije u funkciji),

· trafostanica snage 400 kVa,

· garaža/radionica/skladište ulja i maziva,

· kolska vaga,

· upravna zgrada,

· sklonište,

· vanjska rasvjeta,

· saobraćajnice,

· ograda oko terminala
3. Aktivnosti za koje se izdaje okolinska dozvola
Osnovna namjena terminala nafte i naftnih derivata Bihać je prihvat, skladištenje i  distribucija nafte i njenih derivata i to dizela, benzina, lož ulja extra lako (LUEL) i biodizela.  

Osnovni princip rada terminala bazira se na istakanju većih količina goriva koje u terminal uglavnom ulaze pomoću željezničkih vagona gdje se na posebnom istakačkom/utakačkom mjestu predviđenom za vagone (2x6 vagona istovremeno u dvije linije) odvija istakanje ili utakanje svih vrsta goriva. Željeznička pruga (Unska pruga) dolazi iz pravca grada Bihaća gdje se prije ulaska u terminal odvaja poseban krak pruge skretnicom koja vodi do mjesta za istakanje/utakanje goriva.
Skladištenje goriva se vrši u pet nadzemnih vertikalnih rezervoara ukupne zapremine 18.100 m3, te u četiri manipulativna rezervoara kapaciteta 200 m3 od kojih je MR-01 planiran za skladištenje biodizela. Manipulacija gorivom se odvija u rezervoaru za aditiviranje koji je cijevima priključen za autopretakališna ostrva A1 i A2 gdje se dodaje ukupno pet aditiva za dizelska i benzinska goriva.
Manipulacija i skladištenje goriva se može podijeliti na slijedeće faze:
· parkiranja cisterni na mjestima utakanja/istakanja,

· istovar goriva iz vagon cisterni i autocisterni do rezervoara pumpanjem,
· otprema goriva iz vertikalnih do manipulativnih rezervoara slobodnim padom ili pomoću pumpi,
· otprema goriva do vagon cisterni i autocisterni slobodnim padom ili pomoću pumpi,

· dodavanje aditiva gorivima na autopretakalištu.
Proces istakanje/utakanja goriva prati posebna procedura koja se sastoji od:
· parkiranja cisterni na mjestima utakanja/istakanja,
· gašenje rada motora,
· uzemljenja cisterni,
· postavljanja utakača/istakača u otvor cisterni uz postavljanje brojila na 0,
· po završetku izvući utakača/istakač iz otvora cisterne,
· zatvoriti poklopac cisterne, te iste plombirati,
· odvojiti vodič statičkog elektriciteta.

4.  Osnovne sirovine i pomoćni materijali
Osnovne sirovine koje će se skladištiti u terminalu Bihać:
a) bezolovni motorni benzini i to:

· BMB EUROSUPER BS 95

· BMB EUROSUPER BS 98
b) dizelska goriva i to: 

· EURODIZEL BS, 

· EURODIZEL BS CLASS
c) euro lož ulje ekstra lako (EURO LUEL)
d) biodizel
Pomoćne sirovine i materijali koji se koriste u procesu održavanja su: 

· azot, 

· maziva, 

· koncentrirana sintetička pjena i 

· ostali materijali (farba za farbanje rezervoara, cjevovoda; valjci za farbanje; brusne i rezne ploče; elektrode za zavarivanje, teflon traka za zaptivanje, ventili)
Snabdijevanje vodom naftnog terminala obezbijeđeno je na dva načina: 

· priključak na gradsku vodovodnu mrežu – glavni izvor snabdijevanja

· postojeći bunar u aluvionu rijeke Une, kapaciteta 8 l/s – sporedni izvor snabdijevanja. Dovodni cjevovod od bunara do rezervoara za vodu je uništen, pa e Glavnim projektom predviđena nova trasa cjevovoda prema kojoj je isti položen pored saobraćajnice i  ne prolazi kroz privatne parcele.

Terminal je priključen na električnu mrežu Elektroprivrede BiH, d.d. Sarajevo.

Grijanje i hlađenje - upravna zgrada

Zagrijavanje objekta se može vršiti na dva načina. Za grijanje u prelaznim periodima, kao i za hlađenje prostorija ljeti, koristi se toplotna pumpa, dok se u periodu niskih zimskih temperatura grijanje vrši pomoću električnog kotla. Prelazak sa jednog načina grijanja na drugi vrši se ručno. Toplotna pumpa i elektro kotao imaju integrisanu cirkulacionu pumpu.

Kao izvor rashladne i toplotne energije za objekat je odabrana toplotna pumpa ukupne snage grijanja 20,5 kW i ukupne snage hlađenja 19,8 kW. Za izvor toplote u zimskom periodu pri niskim temperaturama usvojen je električni kotao snage 18 kW. 
Grijanje -  radionice i PPZ spremišta

Na osnovu proračunate potrebe za toplotom usvojen je električni kotao sa integrisanom automatikom, ekspanzionom posudom, sigurnosnim ventilom, senzorom pritiska, automatskom odzrakom i pumpom za grijanje snage 9 kW.
Kako terminal nije u funkciji, u nastavku se prikazuje potrošnja vode iz gradske vodovodne mreže za trenutne sanitarne potrebe zaposlenika i potrošnja električne energije za 2019. godinu.
Tabela 1. potrošnja energenata i vode
	Naziv
	
	Potrošnja u 2019. g
	Godišnje potrebe
	Jedinica

	
	
	
	
	

	Voda
	60
	-
	m3/god

	Električna energija
	25.961
	-
	kWh

	Dizel i benzin gorivo
	0
	20.000
	l/god


5. Okolinska dozvola se daje uz slijedeće uvjete i poduzete mjere

5.1. Opšte mjere za zaštitu okoliša

“Operator – Terminali Federacije” d.o.o. Sarajevo, podružnica Bihać je dužan da tokom rada i prestanka rada pogona ispuni opće obaveze zaštite okoliša tako da:

· ne ugrožava niti ometa zdravlje ljudi i ne predstavlja smetnju za ljude koji žive na području uticaja skladišta naftnih derivata ili za okolinu zbog emisija supstanci, buke, mirisa, vibracija ili saobraćaja,

· preduzme sve odgovarajuće preventivne mjere u smislu sprečavanja nesreća većih razmjera;

· izbjegava produkciju otpada, a nastale količina svede na najmanju moguću mjeru, izvrši reciklažu ili ukoliko to nije tehnički ili ekonomski izvodljivo otpad odlaže, 

· efikasno koristi energetske i prirodne resurse,

· preduzme neophodne mjere za sprečavanje nesreća i ograničavanje njihovih posljedica,

· preduzme neophodne mjere nakon prestanka rada skladišta naftnih derivata da bi se izbjegava bilo kakav rizik od zagađenja i da bi se lokacija na kojoj se postrojenje nalazi vratila u zadovoljavajuće stanje, a što podrazumijeva da su ispunjeni svi standardi kvaliteta okoliša koji su relevantni za lokaciju skladišta naftnih derivata naročito oni koji se tiču zaštite zemljišta i vode,

· ukoliko dođe do značajnih promjena u radu skladišta naftnih derivata obavijesti Federalno ministarstvo okoliša i turizma,

· vrši mjesečne analize utroška pojedinih sirovina, vode i energije po jedinici izdanog goriva.

5.2. Mjere u fazi rekonstrukcije/sanacije postrojenja i izgradnje
· odrediti lokacije za privremeno odlaganje građevinskog materijala,
· pribaviti dozvole i saglasnosti za svu opremu uključenu u izvođenje građevinskih radova u skladu sa domaćim propisima i standardima EU,
· koristiti moderne mašinerije i vozila koji zadovoljavaju nacionalne i EU ekološke standarde u pogledu emisija,
· koristiti moderne mašinerije i vozila sa izoliranim izvorima buke (motori, izduvni sistemi). 
· korištenje nepopločanih puteva svesti na najmanju mjeru,
· održavanje, punjenje i čišćenje opreme i uređaja obavljati van lokacije gradilišta na popločanoj površini koja je adekvatno odvojena od površinskih voda,
· izgraditi postrojenje za tretman zauljenih otpadnih voda u prvoj fazi sanacije objekta,
· ugraditi separator masti u ulja za tretman fekalnih voda, 
· otpadne vode koje se nakupljaju u sanitarnim objektima na gradilištu prikupiti i prečistiti (neposredno na gradilištu ili odvesti na adekvatnu lokaciju) prije ispuštanja u recipijent,
· Iskopani materijali skladištiti u skladu sa dobrim građevinskim praksama. Sav iskopani materijal koji se neće koristiti za građevinske radove odložiti na prethodno određene lokacije,
· područja koja su podložna erozijama zaštiti u skladu sa dobrim građevinskim praksama;
· građevinske lokacije ograditi i uspostaviti kontrolu pristupa na lokaciju kako bi se osiguralo da pristup imaju samo ovlaštena lica,
· transport nakvašenog ili pokrivenog tereta koja ima za cilj smanjenje emisije prašine pri transport,
· nadzor odvijanja saobraćaja do gradilišta i na samom gradilištu u svrhu obezbjeđenja neometanog i sigurnog kretanja vozila i pješaka.
· tokom izvođenja radova raditi stalnu kontrolu i nadzor nad tehničkom ispravnosti transportnih i građevinskih mašina. Pored toga, na transportnim sredstvima potrebno je koristiti prekrivke, a povremeno puteve kvasiti vodom kako bi se smanjile emisije prašine,
· uklanjanje vegetacije treba svesti na najmanju moguću mjeru. Svako oštećeno drvo ili rastinje treba obnoviti/ponovno zasaditi na drugoj lokaciji po završetku građevinskih radova,
· sve radove izvoditi prema tehničkoj dokumentaciji, a posebnu pažnju posvetiti dijelovima projekta koji se odnose na zaštitu okoliša,

· materijali koji će se koristiti moraju imati ateste proizvođača i odgovarati postojećim propisima i standardima,

· radovi moraju biti izvođeni u projektovanim dimenzijama gradilišta,

· ugradnja i montaža opreme mora se izvoditi prema uputstvima proizvođača, tehničkim crtežima i opisu prema projektu,

· u toku izvođenja radova poduzeti sve mjere propisane važećim zakonima sa stanovišta građenja uključujući i mjere zaštite na radu (tekuća goriva i maziva potrebno je čuvati u zatvorenim posudama smještenim na odgovarajućem mjestu),

· ukoliko dođe do rasipanja ulja i maziva imati pripremljenu piljevinu ili neko drugo upijajuće sredstvo te poduzeti hitne mjere sanacije,

· ukupan otpad koji se pojavljuje u ovoj fazi prikupljati odvojeno i u zasebnu, odgovarajuću ambalažu,

· odrediti odgovorno lice za provođenje i nadgledanje mjera zaštite okoliša.

5.3. Posebni uvjeti i mjere

Ublažavanje uticaja na okoliš u kompleksu za skladištenje tečnih naftnih goriva u rezervoare, postiže se primjenom slijedećih osnovnih mjera:

· provođenjem propisa o zaštiti okoliša, zaštiti od požara i eksplozije i tehnoloških zahtjeva pri korištenju pogona, postrojenja, uređaja i prateće opreme,

· provođenjem preventivnih mjera zaštite od požara i eksplozije,

· sprječavanjem i ublažavanjem emisija štetnih materija iz pogona i postrojenja u okoliš,

· sakupljanjem i prečišćavanjem otpadnih voda,

· propisnim skupljanjem i zbrinjavanjem otpadnog materijala,

· sprečavanjem i ublažavanjem produkcije i emisije buke,

· edukacijom zaposlenika o mjerama zaštite okoliša i mjerama zaštite od požara i eksplozije,

· vršenjem okolinskog i tehnološkog monitoringa,

· primjenom drugih tehničko-tehnoloških, ekonomskih i organizacionih mjera koje su u funkciji zaštite okoliša i zaštite od požara i eksplozije.

5.4. Mjere smanjenja zagađenja vode i tla tokom rada postrojenja
· provoditi mjere u skladu sa odredbama Zakona o vodama (“Službene novine Federacije BiH” broj: 70/06) i propisima donesenim na osnovu tog Zakona, te drugih propisa o vodnom okolišu. 

· provoditi mjere propisane u rješenju o prethodnoj vodnoj saglasnosti od 18.12.2020. godine br. UP-I/25-1-40-478-4/20 izdate od nadležne Agencije za vodno područje rijeke Save za ispuštanje oborinskih onečišćenih voda sa loakcije za skladištenje i distribuciju tečnih naftnih goriva sa pratećim sadržajima.
· sva upotrijebljena, odnosno iskorištena voda za hlađenje tankvana i asfaltiranih ili betoniranih radnih i manipulativnih površina koja sadrži mehaničke nečistoće (pijesak, zemlja, prašina i sl.) i masnoće (nafta, ulja) se moraju prečistiti prije ispuštanja u kanalizaciju i površinske vode do kvaliteta propisanog odredbama Uredbe o uvjetima ispuštanja otpadnih voda u prirodne recipijente i sistem javne kanalizacije („Službene novine Federacije BiH“, broj: 26/20 i 96/20). 

5.5. Mjere smanjenja emisija u zrak tokom rada postrojenja

· vršiti analizu zraka u okolini postrojenja Terminala-Bihać, sa akcentom na sadržaj ukupnih aromatičnih ugljikovodonika porijeklom iz nafte i VOC (volativnih organskih komponenti).

5.6. Mjere sprječavanja/smanjenja nastanka otpada 

· pridržavati se mjera utvrđenih Planom upravljanja otpadom urađenim u skladu s odredama člana 19. Zakona o upravljanju otpadom („Službene novine Federacije BiH”, broj: 33/03, 72/09, 38/09), a uzimajući u obzir odredbe Pravilnika o kategorijama otpada sa listama („Službene novine Federacije BiH”, broj: 9/05),

· planirati skladištenje na način kako bi se svela na najmanju moguću mjeru produkcija otpada i učestalost čišćenja,
· minimizirati vrijeme skladištenja pridržavajući se propisanog sistema skladištenja sirovina i repromaterijala postupkom vođenja minimalnih zaliha sirovina i pomoćnih materijala, 

· pridržavati se sistemskih procedura koje su propisane kod nabavke sirovina i pomoćnih materijala,

· vršiti upozoravanje radnika na radnu disciplinu čime se nalaže i kontroliše pažljivo rukovanje sa svim sirovinama i  pomoćnim materijalima,

· odabirati adekvatne sirovine i pomoćne materijale tako da se smanji nastanak otpada,
· pridržavati se metoda nabavke sirovina i pomoćnih materijala propisane u sistemskim procedurama,

· vršiti razdvajanje neopasnog otpada u cilju izdvajanja korisnih sirovina kao što su papir, karton, folije, PET, limenke, plastika i metali za dalju reciklažu.
Odgovorna osoba za upravljanje otpadom na terminalu tekućih tereta Podružnice Bihać je Demirović Ismet.

5.7. Mjere prevencije nastanka buke

· provesti ispitivanja mjerenja buke na prostoru postrojenja Terminala -  Živinice kako bi se utvrdili tačni izvori buke i provele adekvatne mjere zaštite od buke, prema članu 7. Zakona o zaštiti od buke (“Službene novine Federacije BiH”, br. 110/12), 
· mehanizovanu opremu držati na nivou koji isključuje pojavu nepotrebnih izvora buke (vibrirajući limovi, oštećenja uzglobljenja, ležajevi i sl.),
· osposobiti i redovno obučavati zaposlenike kao i podizati njihovu svijesti o nastanku i uticaju buke na zdravlje radnika i okolnog stanovništva, 
· prilikom utovara i istovara roba, zabraniti rad motora transportnih automobila, 

· kontrolisati emisije buke odabirom, upravljanjem i održavanjem opreme.
5.8. Specifične mjere 

U cilju sprečavanje i kontrole nesreća većih razmjera a u sklopu poduzimanja preventivnih mjera, “Operator – Terminali Federacije” d.o.o. Sarajevo, podružnica Bihać, općina Bihać je dužan blagovremeno nadležnom ministarstvu predočiti: 

· dokaze o preduzetim mjerama, 

· izvještaj o stanju sigurnosti iz kojeg će se vidjeti početak provođenja mjera predviđenih Planom sprečavanja nesreća većih razmjera, rizici od pojave nesreća te da su poduzete neophodne mjere za identificiranje tih nesreća i ograničavanje njihovih posljedica i da su napravljeni unutrašnji planovi intervencije. 

U slučaju nastanka nesreća većih razmjera, prema čl. 76. Zakona, operator pogona i postrojenja dužan je obavijestiti nadležno ministarstvo o nesreći većih razmjera i čim budu dostupni dostaviti podatke o: 

· okolnostima nesreće, 

· opasnim supstancama koje su prisutne, 

· procjeni uticaja nesreće na ljude i okoliš i 

· hitnim mjerama koje su preduzete. 

“Operator – Terminali Federacije” d.o.o. Sarajevo, podružnica Bihać, općina Bihać, dužan je obavijestiti nadležno ministarstvo o preduzetim mjerama za ublažavanje posljedica nesreće i sprečavanje pojave novih nesreća. Ukoliko dalja istraga otkrije dodatne činjenice, “Operator – Terminali Federacije”  d.o.o. Sarajevo, podružnica Bihać, dužan ih je dostaviti nadležnom ministarstvu.

Osim navedenog:
· objekti moraju biti zaštićeni od atmosferskog pražnjenja klasičnom gromobranskom instalacijom radi zaštite od statičkog elektriciteta podovi, stolovi, oprema i uređaji moraju biti galvanski vezani za pogonsko uzemljenje tako da će predstavljati jednu galvansku cjelinu,

· radnici moraju biti upoznati i sa opasnostima i obučeni za rad sa naftnim gorivima,

· moraju se poštovati propisi o mjerama sigurnosti i u skladu sa tim radnici moraju imati odgovarajuću odjeću i obuću,

· poštovati propise o skladištenju i manipulaciji sa gorivima koje se skladište u tim objektima,

· poštovati propise zaštite na radu,

· svaki objekta mora na vidnom mjestu okačiti uputstvo o manipulaciji naftnim gorivom,

· čistiti i održavati okolni prostor i pristupne saobraćajnice,

· u slučaju zatvaranja objekta (stavljanja van upotrebe) obavezno iz objekta iznijeti i na drugo mjesto smjestiti materije koje su zapaljive.

4.9. Postupak djelovanja u slučaju opasne situacije

· poduzeti aktivnosti prema normativnim aktima “Operator – Terminali Federacije” d.o.o. Sarajevo, za postojeće pogone i postrojenja podružnice Bihać, općina Bihać i zakonskim propisima vezano za sprečavanje eksplozije i požara, prema Unutarnjem planu intervencija,

· udaljiti se što hitnije od objekta gdje je došlo do eksplozije,

· služba bezbjednosti mora biti upoznata sa uputstvom i dužna je spriječiti prilaz objektu u kojem je došlo do eksplozije,

· pružiti medicinsku pomoć osoblju koje je ozlijeđeno,

· u slučaju nesreće operator je dužan postupati u skladu sa Unutrašnjim planom intervencije,

· obaveza operatora je da pruži informacije zainteresiranim stranama,

· u slučaju nesreće operator je dužan informisati Federalno ministarstvo okoliša i turizma o okolnostima nesreće, opasnim supstancama koje su prisutne, procjeni utjecaja na ljude i okoliš, te mjerama koje su poduzete.

· U zonama opasnosti zabranjeno je:

· držati otvoreni plamen,

· raditi sa otvorenim plamenom i sa užarenim predmetima (zavarivati i sl.),

· upotrebljavati mašine i uređaja koji imaju vatreno ložište,

· raditi sa alatom koji varniči,

· postavljati nadzemne električne vodove,

· kretanje vozilima koja pri radu pogonskog uređaja mogu izazvati iskru,

· upotrebljavati električne uređaje koji nisu u skladu sa normativima i standardima za protiveksplozijsku zaštitu,

· odlagati zapaljive materije,

· držati materije podložne samozapaljenju i sl.

Požar i eksplozija mogu da se spriječe ako se propisno vodi tehnološki proces i rukovanje postrojenjem, te planiraju i provode preventivne mjere zaštite u skladu sa važećim propisima koji regulišu ovu oblast.

5. Plan sprječavanja nesreća većih razmjera 
Na osnovu čl. 77. Zakona o zaštiti okoliša („Službene novine Federacije BiH”, broj 33/03, 38/09) i čl. 9., 10. i 11. Pravilnika o pogonima i postrojenjima za koje je obavezna procjena uticaja na okoliš i pogonima i postrojenjima koji mogu biti izgrađeni i pušteni u rad samo ako imaju okolinsku dozvolu (“Službene novine Federacije BiH”, broj: 19/04) operator je dostavio nadležnom ministarstvu (Federalnom ministarstvo okoliša i turizma) ažuriran Plan sprječavanja nesreća velikih razmjera.

“Operator – Terminali Federacije” d.o.o. Sarajevo, podružnica Bihać, općina Bihać je dužan uspješno učestvovali u izradi Spoljašnjeg plana intervencija i raditi na njegovom daljem unaprijeđenju u skladu sa Pravilnikom o sadržaju izvještaja o stanju sigurnosti, sadržaju informacija o sigurnosnim mjerama i sadržaju unutarnjih i spoljnih planova intervencije (Službene novine Federacije BiH broj: 68/05). 
Jedan primjerak Izvješća unutarnjih planova intervencije operator je dužan dostaviti Federalnoj/Kantonalnoj upravi civilne zaštite.
6. Monitoring plan u fazi rada postrojenja
	Medij
	Parametar koji se posmatra
	Mjesto vršenja monitoringa
	Učestalost

	Voda
	emisije u otpadne vode
	ispusti otpadnih voda
	u skladu sa vodnom dozvolom

	Buka
	nivo buke (dB)
	na granici kruga i kod najbližeg susjednog objekta
	nakon početka rada u punom kapacitetu, a dalje po potrebi/pritužbi

	Zrak
	sadržaj ukupnih aromatičnih ugljikovodonika porijeklom iz nafte i VOC (volativnih organskih komponenti).


	oko pogona i na granici prema susjednim objektima
	jednom godišnje u vrijeme intenzivnog rada


7. Izvještavanje

Operator je dužan izvještavati:
·  Federalno ministarstvo okoliša i turizma o prikupljenim podacima kako je propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja,
· Fond za zaštitu okoliša kako je propisano odredbama Uredbe o informacionom sistemu upravljanja otpadom (''Službene novine Federacije BiH'', broj: 97/18). Unos podataka u informacioni sistem-bazu podataka se vrši putem linka za  pristup Informacionom sistemu upravljanja otpadom www.otpadfbih.ba.

9. Period važenja dozvole
Ova okolinska dozvola važi 5 (pet) godina od dana uručenja rješenja strankama.

                                                            O b r a z l o ž e nj e

        Operator “Operator – Terminali Federacije” d.o.o. Sarajevo, podružnice Bihać, općina Bihać podnio je dana 12.11.2020. godine zahtjev za izdavanje okolinske dozvole za postojeće pogone i postrojenja, za terminal tečnih naftnih derivate na adresi ul Mehmeda Kolakovića bb, naselje Ribić, Bihać.
        Pravni osnov za postupanje po zahtjevu sadržan je u čl. 4.  Pravilnika o pogonima i postrojenjima za koje je obavezna procjena utjecaja na okoliš i pogonima i postrojenjima koji mogu biti izrađeni i pušteni u rad samo ako imaju okolinsku dozvolu („Službene novine Federacije BiH“, br. 19/04 i 1/21) i Pravilnika o sadržaju izvještaja o stanju sigurnosti, sadržaju informacija o sigurnosnim mjerama i sadržaju unutarnjih i spoljnih planova intervencije („Službene novine Federacije BiH“, broj 68/05). 

S tim u vezi uz zahtjev za izdavanje okolišne dozvole dostavljen je:

· Izvještaj o stanju sigurnosti
· Informacija o sigurnosnim mjerama
· Unutrašnji plan intervencija.
         Zahtjev za izdavanje okolinske dozvole u skladu sa članom 54.a (18.) Zakona o zaštiti okoliša („Službene novine Federacije BiH“, br. 33/03 i 38/09) izradio je operator  Institut za hidrotehniku d.d. Sarajevo.
        Rješavajući zahtjev za izdavanje okolinske dozvole operatora “Operator – Terminali Federacije” d.o.o. Sarajevo, podružnice Bihać, općina Bihać a polazeći od odredbi člana 67. Zakona o zaštiti okoliša („Službene novine Federacije BiH“, br. 33/03 i 38/09) propisujući opće obaveze koje operator treba ispuniti tokom rada i prestanka rada pogona, a koje se kao standardi moraju primjeniti prilikom izdavanja okolinske dozvole, te uzimajući u obzir sadržaj dokumentacije za obnavljanje okolinske dozvolu prezentirane u zahtjevu koji je ocijenjen prihvatljivim,  BREF - dokument o najboljim raspoloživim tehnikama u tehnologiji, kao i specifičnosti odnosnih pogona i postrojenja, ovo Federalno ministarstvo je ocijenilo da će se propisanim mjerama i uvjetima postići odgovarajući stepen zaštite okoliša, pa je odlučeno  kao u dispozitivu rješenja.   

         Pri donošenju odluke kao u dispozitivu ovog rješenja Federalno ministarstvo okoliša i turizma cijenilo je kao relevantne slijedeće dostavljene dokaze:

· vodoprivredna dozvola za skladištenje naftnih derivata u Bihaću izdata od Republičkog komiteta za poljoprivredu, šumarstvo i vodoprivredu od 29.07.1986. godine,

· rješenje o prethodnoj vodnoj saglasnosti od 18.12.2020. godine br. UP-I/25-1-40-478-4/20 izdato od nadležne Agencije za vodno područje rijeke Save, za ispuštanje oborinskih onečišćenih voda sa loakcije za skladištenje i distribuciju tečnih naftnih goriva sa pratećim sadržajima,
· izvod iz prostorno planske dokumentacije, 

· ugovor o pružanju komunalnih usluga,
· ugovor o snabdijevanju električnom energijom

· smjernice o obavezama izvođača tokom izvođenja radova,

· plan upravljanja otpadom,

· elaborat zaštite od požara

· elaborat zaštite na radu 
         Federalno ministarstvo je dopisom o pokrenutom upravnom postupku obavijestilo mjesnu zajednicu  Ribići, općinu Bihać i nadležno kantonalno ministarstvo za građevinarstvo, prostorno uređenje i zaštitu okoliša. Podnosiocu zahtjeva dostavljena je kopija dopisa ministarstva za građevinarstvo, prostorno uređenje i zaštitu okoliša na izjašnjenje i zatraženi odgovori na pitanja Federalnog ministarstva okoliša i turizma u vezi prostorno planskog akta.
           Zahtjev je bio na javnom uvidu postavljen na web stranicu ministarstva, na linku https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-u-zahtjev-operatora-terminali-federacije-d-o-o-sarajevo-za-izdavanje-okolisne-dozvole-za-terminal-tecnih-naftnih-derivata-bihac-u-ribicu od 18.12.2020. godine.
           Propisivanjem mjera i uvjeta utvrđenih u dispozitivu rješenja ovo ministarstvo je ocijenilo da predloženi projekat neće prouzrokovati negativne uticaje na okoliš ako se pridržava utvrđenih mjera za zaštitu okoliša, te je na osnovu člana 71. Zakona o zaštiti okoliša odlučeno kao u dispozitivu ovog rješenja.

Ovo rješenje je konačno i protiv njega nije dopuštena žalba.



Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.



U skladu s Zakonom o izmjenama i dopunama federalnim upravnim taksama i tarifi federalnih upravnih taksi („Službene novine Federacije BiH”, broj 43/13) tarifni broj 57 tačka 4. podnositelj zahtjeva je uplatio 250,00 KM na budžetski račun UNION BANKE d.d. Sarajevo.                                                                                 
            M I N I S T R I C A

                          dr. Edita Đapo
Dostaviti:

· „OPERATOR - TERMINALI FEDERACIJE“ d.o.o. Sarajevo, podružnica Bihać
· Općina Bihać
· Ministarstvo za  građevinarstvo, prostorno uređenje i zaštitu okoliša USK
· Federalnoj upravi za inspekcijske poslove

· dokumentacija

· arhivi

